
APORTACION AO CONECEMENTO DA MICOBIOTA DO
CONCELLO DE CORTEGADA (OURENSE, NO. DE
ESPANA)

por
M.L. CASTRO*

CasTRO, M.L. 2022. Aportacion ao cofiecemento da micobiota do
concello de Cortegada (Ourense, NO. de Espaina). Mykes 25: 89-
109.

REsumo

Estudanse 37 taxons pertencentes ao filo Ascomycota e
Basidiomycota, incluidos en 7 ordes e 17 familias, dos cales 11
son novedades coroléxicas para a provincia de Ourense (NO de
Espana). Destacan tres especies pouco frecuentes Entoloma
politum (Pers.) Noord., Clitopilus cystidiatus Hauskn. & Noordel.
e Lactarius quieticolor Romagn.

Palabras clave: Ascomycota, Basidiomycota, NO. de Espafa,
Entoloma, Clitopilus, Lactarius.

CastrRO, M.L. 2022. Contribution to the knowledge of the
mycobiota of the municipality of Cortegada (Ourense, NW,
Spain). Mykes 25: 89-109.

SUMMARY

In this paper, 37 taxa belonging to the phylum Ascomycota and
Basidiomycota, included in 7 orders and 17 families, of which 11
are chorological novelties for the province of Ourense (NW Spain)
are studied. Three infrequente species stand out: Enfoloma
politum (Pers.) Noord., Clitopilus cystidiatus Hauskn. & Noordel.
and Lactarius quieticolor Romagn.

*Grupo Micoldxico Galego; correo: ml.castro @sapo.pt

Key words: Ascomycota, Basidiomycota, NW Spain, Entoloma,
Clitopilus, Lactarius.

INTRODUCION

O concello de Cortegada ten ao redor de 26 km? e esta
encadrado na comarca do Ribeiro (Ourense), polo tanto atépase
nas marxes do rio Mifo, preto dos embalses de Castrelo e
Frieira, sendo as suas marxes naturais os rios Mifio, Arnoia e
Deva que influen amplamente na humidade e na climatoloxia da
zona.

No concello atépase unha vila termal que ten dous balnearios
de augas sulfurosas e ferruxinosas a unha temperatura de 38 °C,
0 que probablemente influiu en que a vila estexa habitada desde
tempos moi antigos, do que dan fe os petroglifos de Valongo e
Louredo.

A zona de estudo situase nos arredores do balneario (UTM:
29TNG6773 e 29TNG6872), nunha area cunha pendente ata do
30 %, asentada principalmente sobre rochas graniticas e con
escasa vexetacion autéctona, entre a que destaca a presenza
dalguns rebolos (Quercus pyrenaica Willd.) e sobreiras (Quercus
suber L.), que se mesturan con plantacions de pifieiros (Pinus
pinaster Ait.) e eucaliptos (Eucalyptus globulus Labill.), que
cubren totalmente o territorio. Pola proximidade ao rio a
humidade do solo é elevada, o que se manifesta na riqueza
muscicola (bridbns) que se observa nos noiros.

METODOLOXIA

O material foi recolectado no concello de Cortegada
(Ourense), o 24 de outubro de 2021 por distintos membros do
Grupo Micoloxico Galego, que figuran na ficha de cada especie
como legit, e tanto a recollida como o transporte ata o laboratorio
realizouse seguindo a metodoloxia habitual, separando especies
en sobres individualizados e anotando as caracteristicas
organolépticas efémeras, asi como o substrato.

Para a identificacion en fresco das coleccions usaronse guias

de campo e obras de caracter xeral: ESTEVE-RAVENTOS et al.
(2007), MoRENO & GARciA MANJON (2010) e L&Ss@gE & PETERSEN
(2019), xa no laboratorio partiuse de monografias, como KuyPER
(1986), StANGL (1991), NooRDELOOS (1992, 2004), CANDUSSO
(1997), CALONGE (1998); MuKNoz (2005), NEVILLE & POUMARAT
(2004), BAsso (1999), LADURNER & SIMONINI (2003), RivAa (1988) e
BErRNICCIA (2005) e, posteriormente, acudiuse a artigos
especificos, alguns dos cales se mencionan nas observacions de
cada taxon. As exsiccata depositaronse na micoteca LOU-Fungi
(SIAM de Lourizan).

CATALOGO DE ESPECIES

Os 37 taxons estudados pertencen: un ao filo Ascomycota,
orde Phacidiales, familia Phacidiaceae; e o resto, a
Basidiomycota, orde Agaricales, familias Amanitaceae (3 taxons),
Entolomataceae (3 taxons), Hydnagiaceae (2 taxons),
Hygrophoraceae (1 taxon), Inocybaceae (2 taxons),
Marasmiaceae (1 taxon), Pluteaceae (1 taxon), Physalacriaceae
(1 taxon), Strophariaceae (2 taxons) e Tricholomataceae (3
taxons), orde Boletales, familias Boletaceae (7 taxons) e
Sclerodermataceae (2 taxons), orde Cantharellales, familia
Cantharellacea (1 taxon), orde Cortinariales, familia
Cortinariaceae (1 taxon), orde Polyporales, familia Polyporaceae
(2 taxons) e orde Russulales, familia Russulaceae (4 taxons). No
catalogo enuméranse alfabeticamente por orde, familia e
especie, seguindo o marco taxondmico proposto por KirRk et al.
(2008), modificado por WIJAYAWARDENE et al. (2018) e ZHAO et al.
(2017) e en cada un deles indicase o binomem, actualizado
segundo a base nomenclatural INDEX FUNGORUM (en lifa).

Entre eles destaca a presencia de Entoloma politum (Pers.)
Noordel., Clitopilus cystidiatus Hauskn. & Noordel. e Lactarius
quieticolor Romagn., especies pouco frecuentes tanto no territorio
de estudo como no resto da Peninsula Ibérica. Engadense
breves observacions que resolven algunha dubida ou que
facilitan a identificacion. Para cada especie, tamén figura a
coroloxia no noroeste ibérico comprobada nas bases de datos

existentes para Galicia (RoDRiIGUEZ-VAzQUEZ & CASTRO, en lifia;
FGM, en lifa) e, sempre que foi posible ou se considerou
interesante, a distribucion mundial indicada en GBIF (en lifia).

Phylum AscomycoTA: Orde Phacidiales, familia Phacidiaceae

Bulgaria inquinans (Pers.) Fr., Syst. mycol., 2(1): 167. 1822
Sobre rebolo, 24-X-2021, A.Melén, T.Albizua & S.Villa, LOU-
Fungi 20760.

Forma de cono invertida e no campo tizna de negro.

Comun en Galicia, pero non frecuente, sobre polas caidas de
Quercus de folla caduca, con todo € a primeira cita para Ourense.

Phylum BASIDIOMYCOTA

Orde Agaricales, familia Amanitaceae

Amanita citrina (Schaeff.) Pers., Tent. disp. meth. fung.: 66.
1797
Baixo rebolos, pifieiros e eucaliptos, 24-X-2021, M. Rivas, LOU-
Fungi 20761.

Cor citrina, mais ou menos intensa, forte cheiro a pela de
pataca e bulbo marginado, facil de identificar
macroscopicamente. Comun en toda Galicia.

Amanita phalloides (Fr.) Link, Handbuch, 3: 272. 1833

Baixo rebolos, 24-X-2021, P.Lorenzo, LOU-Fungi 20762.
Pequeno exemplar, semienterrado entre musgo, chapeu cor

verdoso e volva saquiforme, moi aparente. Especie frecuente e

comun en Galicia.

Amanita rubescens Pers., Tent. disp. meth. fung.: 67. 1797
Baixo rebolos e pifeiros, 24-X-2021, M.Castro, LOU-Fungi
20763.

A pesar da variabilidade morfoléxica que presenta, este
pequeno exemplar presentaba un basidioma rosado, pé delgado
e carne vermella ao ar, o que o facia inconfundible. Moi comun
en Galicia.

Orde Agaricales, familia Entolomataceae

Figura 1. Entoloma politum

Entoloma politum (Pers.) Noordel. in Zerov & Peresipkin,
Persoonia, 11(2): 211. 1981 [Fig. 1]
Entre musgo, 24-X-2021, F.X.Martins, LOU-Fungi 20764.

Aspecto macroscoépico de Pluteus, chapeu con cores gris
claro, lixeiramente higréfano, laminas escotadas, anchas e
rosadas, cheiro pouco aparente. Esporas poligonais, 5-6 angulos,
lixeiramente elipsoides a subglobosas, de 7,5-10 x 6,5-9um,
(Noordeloos, 1992, indica de 8-10 x 7-8 um, o que lles da un
aspecto algo mais globoso). Presenta pigmento intracelular e
fibulas abundantes en todas as hifas.

En Galicia cofiécese das provincias de Lugo (COMESANA &
CAsTRO, 1999) e A Coruiia mencionado por J.M. Costa (FGM, en
lina). Escasamente citado para o resto da Peninsula Ibérica
(GBIF, en lifa).

Clitopilus cystidiatus Hauskn. & Noordel., Osterr. Z. Pilzk., 8:
200. 1999 [Fig. 2]
Baixo rebolos e sobreiras, 24-X-2021, A.Prunell, LOU-Fungi
20765.

Exemplares de pequeno tamaino (en seco < 2cm de diametro

Figura 2. Clitopilus cystidiatus

no chapeu), basidiomas connados, cheiro a farifia recén moida,
mais suave que C.prunulus. Tramacon incrustacions pardo
escuras, dispostas formando lifas, non se observaron fibulas.
Cistidios longos e estreitos, tabicados (BLEDA, 2019), en tanto que
as esporas son bastante variables en forma e tamafo, con 6
costelas lonxitudinais, na coleccién estudada miden de 9-12,5 x
3,5-4 um.

En Galicia s6 se cofiece de Pontevedra, nas Gandaras de
Budifio (ReQueJo & CAsTRO, 2017). Pouco frecuente tamén na
Peninsula Ibérica (GBIF, en lifa).

Clitopilus prunulus (Scop.) P.Kumm., Fiihrer Pilzk.: 96. 1871
Baixo rebolos e sobreiras, 24-X-2021, A.Prunell & M. Rivas, LOU-
Fungi 20766.

Forte cheiro caracteristico a farifia, esporas elipsoides, con 6
costelas lonxitudinais, de 9-15 x 5-6 um.

Moi frecuente en toda Galicia, tanto baixo coniferas como
anxiospermas.

Orde Agaricales, familia Hydnangiaceae

Laccaria amethystina Cooke, Grevillea, 12(63): 70. 1884
Baixo rebolos e sobreiras, 24-X-2021, F.X.Martins, LOU-Fungi
20767.

Comun en toda Galicia, especialmente en carballeiras, ainda
que tamén é frecuente en pineirais.

Figura 3. Laccaria laccata

Laccaria laccata (Scop.) Cooke, Grevillea, 12(63): 70. 1884
[Fig. 3]
Baixo rebolos, 24-X-2021, M.Castro & M.Rivas, LOU-Fungi
20768.

Exemplares numerosos, de pequeno tamafo (< 1,5cm de
diametro do chapeu), estriados por transparencia. Basidios
tetraspdricos, con esporas subglobosas, de 7-9 (11)um, sen
contar as espinas (0,5-1 um).

Taxon especialmente polimorfo, moi abundante en toda
Galicia na maior parte dos habitats forestais.

Orde Agaricales, familia Hygrophoraceae

Hygrocybe conica (Schaeff.) P.Kumm., Fihrer Pilzk.: 111.
1871
Baixo rebolos, entre musgo, 24-X-2021, P.Lourenzo & M.Rivas,
LOU-Fungi 20769.

Exemplares moi pequenos, intensamente vermellos, pero
rapidamente ennegrecen totalmente (BOERTMANN,1995).

Taxon moi frecuente na comunidade galega.

Orde Agaricales, familia Inocybaceae

Inosperma cookei (Bres.) Matheny & Esteve-Rav. in Matheny,
Hobbs & Esteve-Rav., Mycologia,
10.1080/00275514.2019.1668906: 20. 2019

Baixo rebolos e pifieiros, 24-X-2021, M. Castro & M. Rivas, LOU-
Fungi 20770.

Chapeu sericeo, con mamelén agudo, cor ocre parduzca en
fresco, bulbo, mais ou menos, marxinado, cheiro espermatico
suave, no fondo algo afroitado. Observaronse basidios bi e
tetrasporicos, con esporas lisas, de 7,5-9 x 5-6 um.

Especie comun en Europa e costa oriental de EEUU (GBIF,
en lina). En Galicia, conécese das provincias de A Corufa e
Lugo, non citado para Ourense.

Pseudosperma rimosum (Bull.) Matheny & Esteve-Rav. in
Matheny, Hobbs & Esteve-Rav., Mycologia,
10.1080/00275514.2019.1668906: 31. 2019

Baixo rebolos e pifieiros, 24-X-2021, M. Rivas & M. Castro, LOU-
Fungi 20771.

Chapeu amarelado, coa cuticula rimosa, forte cheiro
espermatico. Cistidios ata 60 x 25um, claviformes, basidios
tetrasporicos, esporas de 10-15 x 7-9um.

Frecuente en Galicia, mencionado para Ourense por ESTEVE-
RAVENTOS & VILLARREAL (2003).

Orde Agaricales, familia Marasmiaceae

Megacollybia platyphylla (Pers.) Kotl. & Pouzar, Ceské Mykol.,
26(4): 220. 1972
Baixo rebolos, 24-X-2021, P.Lourenzo & M.Rivas, LOU-Fungi

20772.
Base do pé con grosos rizomorfos brancos e cuticula con
fibrinas negras innadas. Taxon moi frecuente por toda Galicia.

Figura 4. Pluteus salicinus

Figura 5. Hypholoma fasciculare

Orde Agaricales, familia Pluteaceae

Pluteus salicinus (Pers.) P. Kumm., Fiihrer Pilzk.: 99. 1871 [Fig.
4]

Entre musgo, que recubria polas enterradas, 24-X-2021, P.
Lorenzo, LOU-Fungi 20773.

Chapeu de 3,5cm de diametro, de cor clara. Sen fibulas,
cistidios con paredes grosas, alguns rematados en 3 picos, de
50-62,5 (70) x 12,5-15 (25) um, esporas elipsoides, virguliformes
ou subglobosas, de 6,25 x 4 um.

En Galicia aparece escasamente citada en Lugo e
Pontevedra, novidade coroléxica para Ourense, a pesar de ser
comun en Europa e costa oriental de EEUU (GBIF, en lifia).

Orde Agaricales, familia Physalacriaceae

Armillaria mellea (Vahl.) P.Kumm., Fiihrer Pilzk.: 134. 1871
Sobre rebolo abatido polo vento, 24-X-2021, F.X.Martins, LOU-
Fungi 20774.

Chapeu con pequenas escamas concéntricas e marxe
estriada. Anel amplo e moi aparente, escamas pequenas e marxe
estriada.

Taxon moi comun e frecuente sobre distintas especies
arboreas e arbustivas en toda Galicia.

Orde Agaricales, familia Strophariaceae

Hypholoma fasciculare (Huds.) P.Kumm., Fiihrer Pilzk.: 72.
1871 [Fig. 5]

Sobre tronco cuberto de briéns, probablemente de rebolo, 24-X-
2021, M. Castro, LOU-Fungi 20775.

Exemplares moi pequenos, sabor amargo, laminas verdosas e
esporas de 6-7 x 4-5um.

Moi comun e frecuente, ainda que na maior parte dos casos os
exemplares son de maior tamafio, pero optouse por conservalo
neste taxon ata que os traballos de analise de H.fasciculare
estean mais adiantados (SATo et al., 2020).

Pholiota gummosa (Lasch) Singer, Lilloa, 22: 517. 1951 (1949)
[Fig. 6]

Figura 6. Pholiota gummosa

En camifio no bosque mixto, 24-X-2021, M. Rivas, LOU-Fungi
20776.

Varios exemplares agrupados, co chapeu amarelado e
diminutas escamas pardas espalladas por el. Esporas de 6-8 x 4-
5um, cistidios en forma de maza ou lageniformes, as veces
flexuosos, ata 50 x 7um. Parece tratarse de P.gummosa var.
gummosa (NOORDELOOS, 2011).

Comun en toda Europa (GBIF, en lina), pero non frecuente en
Galicia nos ultimos anos. Non a cofiecemos citada para a
provincia de Ourense.

Orde Agaricales, familia Tricholomataceae

Clitocybe phyllophila (Pers.) P.Kumm., Fiihrer Pilzk.: 122. 1871
Baixo rebolos e sobreiras, 24-X-2021, M. Rivas & M. Castro, LOU-
Fungi 20777.

Ao madurar as laminas son lixeiramente rosadas, de
escotadas a decurrentes. Hifas con fibulas e esporas
subglobosas, de 4 um.

Especie comun, tamén para Galicia.

100



Mykes 25: 89-109. 2022

Paralepista flaccida (Sowerby) Vizzini in Vizzini & Ercole,
Mycotaxon, 120: 262. 2012.
Baixo rebolos e sobreiras, 24-X-2021, N.F. Andrés, LOU-Fungi
20778.

Taxon moi abundante e frecuente por toda Galicia e en todo
tipo de bosques e plantacions.

Tricholoma columbetta (Fr.) P. Kumm., Fiihrer Pilzk.: 131. 1871
Baixo rebolos, 24-X-2021, P.Lorenzo, LOU-Fungi 20779.
Basidioma branco, base do pé cor turquesa caracteristica
(Riva, 1988, 2003).
Tratase dunha especie pouco frecuente na actualidade, a
diferencia do que ocorria unhas décadas atras (CAsTRO et al.,
1987).

Orde Boletales, familia Boletaceae

Boletus aereus Bull., Herb. France, 9: tab. 385. 1789
Baixo pifieiros, eucaliptos e sobreiras, 24-X-2021, M. Castro,
LOU-Fungi 20791; baixo rebolos con sobreiras, 24-X-2021, M.
Castro, LOU-Fungi 20780.

Especie amplamente citada para Galicia, ainda que nas duas
ultimas décadas parece estar expandindose.

Boletus edulis Bull., Herb. France, 2: tab. 60. 1782 (1781-82)
Baixo rebolos, 24-X-2021, M. Castro, LOU-Fungi 20781.

Taxon extremadamente frecuente en Galicia, en todo tipo de
bosques.

Hortiboletus rubellus (Krombh.) Simonini, Vizzini & Gelardi in
Vizzini, Index Fungorum, 244: 1. 2015

Baixo rebolos, pifieiros e eucaliptos, 24-X-2021, M. Castro & N.F.
Andrés, LOU-Fungi 20782.

Chapeu de 4cm de diametro, de cor rosada a vermella, coa
marxe amarelada nalgunhas zonas, subcuticula amarela. Tubos
escotados, poros pequenos amarelados, no fin verdosos.
Basidios tetrasporicos. Esporas elipsoides, alargadas, as veces
parecen bigutuladas, de 11-12,5 x 5um. Non se observaron
cistidios.

Conécese das catro provincias galegas.

Lanmaoa fragrans (Vittad.) Vizzini, Gelardi & Simonini in
Vizzini, Index Fungorum, 235: 1. 2015
Baixo rebolos, pifeiros e sobreiras, 24-X-2021, F.X.Martins & A.
Prunell, LOU-Fungi 20792; baixo pifieiros e eucaliptos, 24-X-
2021, N.F.Andrés, LOU-Fungi 20783.

Tratase dun taxon pouco frecuente, pero extendido por toda a
Comunidade Autéonoma. Espallado por toda Europa (GBIF, en
lina).

Tylopilus felleus (Bull.) P.Karst., Revue mycol. (Toulouse),
3(9): 16. 1881
Baixo rebolos e pifeiros, 24-X-2021, M. Rivas, LOU-Fungi 20784.

Especie abundante e frecuente, ainda que con brotes moi
irregulares, facilmente identificable polo sabor extremadamente
amargo e os poros rosados nos exemplares adultos. Moi comun
en toda Europa e na costa oriental de EEUU (GBIF, en lifa).

Xerocomus ferrugineus (Schaeff.) Alessio, Boletus Dill. ex L.
(Saronno): 282. 1985

Baixo pifieiros e eucaliptos con rebolos, 24-X-2021, N.F. Andrés,
LOU-Fungi 20785.

Chapeu coa cuticula tomentosa e esgrezada, parda vermelliza
ou rosada. Poros que azulean ao rozalos. Pé con estrias no
apice. Reaccion negativa con NHy*. Esporas de 13,5-15 x 4-5
Mm, cistidios numerosos, en forma de maza ou cilindraceos.

Aparece publicado para as catro provincias galegas.

Xerocomus subtomentosus (L.) Quél., FI. mycol. France: 418.
1888
Carballeira con pifeiros, eucaliptos e sobreiras, 24-X-2021, M.
Rivas, LOU-Fungi 20793; baixo rebolos e pifieiros, 24-X-2021,
N.F.Andrés, LOU-Fungi 20786.

Aspecto semellante a X.ferrugineus, pero neste caso a
reaccion con NHy " € positiva.

Moi comun en toda Galicia e en todo tipo de habitats forestais.

Orde Boletales, familia Sclerodermataceae

Scleroderma polyrhizum (J.F.Gmel.) Pers., Syn. meth. fung., 1:
156. 1801

Camifo entre arbores diversos, 24-X-2021, P.Lorenzo, LOU-
Fungi 20787.

Este Scleroderma de cuticula lisa é probablemente o mais
comun en Galicia, aparece sempre en camifios e en zonas
abertas.

Scleroderma verrucosum (Bull.) Pers., Syn. meth. fung.,1: 154.
1801
Baixo rebolos e pifieiros, 24-X-2021, M. Rivas & M. Castro, LOU-
Fungi 20788.

Amplamente citado para Galicia, tamén para Ourense.

Orde Cantharellales, familia Cantharellaceae

Cantharellus pallens Pilat, Omagiu lui Traian Savulescu: 600.
1959

Baixo rebolos, pifieiros e sobreiras, 24-X-2021, A.Prunell & F.X.
Martins, LOU-Fungi 20789; idem, A.Prunell, LOU-Fungi 20800.

E un taxon moi variable no que a coloracion se refire, de feito
a coleccion 20800 posuia un chapeu fortemente alaranxado,
ainda que o chapeu tende a ser branco amarelado e as dobras
de cor amarela alaranxada (OLARIAGA et al., 2016).

A pesar de ser bastante frecuente en Galicia, como no resto de
Europa (GBIF, en lifa) resulta dificil definir a sua presencia por
ser confundido con C. cibarius Fr. Esta debe ser a razén pola que
non aparece publicado para a provincia de Ourense.

Orde Cortinariales, familia Cortinariaceae

Cortinarius torvus (Fr.) Fr., Epicr. syst. mycol.: 293. 1838 (1836-
1838)
Baixo rebolos, pifieiros e eucaliptos, 24-X-2021, M.Rivas & M.
Castro, LOU-Fungi 20790.

Especie facilmente identificable no campo pola presenza da
caracteristica «volva» envainante.

Extremadamente frecuente en toda Galicia, preferentemente
baixo caducifolias.

Orde Polyporales, familia Polyporaceae

Neofavolus alveolaris (DC.) Sotome & T.Hatt. in Sotome,
Akagi, Lee, Ishikawa & Hattori, Fungal Diversity, 58: 250. 2013
(2012)

Sobre sobreira, 24-X-2021, A.Prunell, LOU-Fungi 20794.

Basidioma con pé curto, poros moi grandes, iguais ou maiores
de 1 mm, as veces alongados e lixeiramente decurrentes. Hifas
con fibulas, esporas ata 13 x 4 um.

En Galicia s6 aparece publicado en varias ocasions para a
provincia da Corufia. Non o cofiecemos citado de Ourense, a
pesar de tratarse dunha especie con distribucién preferente na
rexion fitomediterranea (PIATEK, 2004).

Fomes fomentarius (L.) Fr., Summa veg. Scand.: 321. 1849
Sobre rebolo ou sobreira moi descomposta, 24-X-2021, M. Rivas,
LOU-Fungi 20795.

Exemplar moi vello, cuticula gris e lisa, dificil de analizar
microscopicamente, con todo poderia tratarse do taxon
mediterraneo Fomes inzengae (Ces. & de Not.) Cooke, que
parece tratarse dunha especie distinta (PEINTNER et al., 2019),
caracterizada por unha variedade de caracteres morfoloxicos
como o tamano dos poros, as basidiosporas e o diametro das
hifas esqueléticas, asi como os hospedador.

Ao tratarse dun exemplar en mal estado consideramolo como
F.fomentarius, especie que en Galicia esta mencionada para as
provincias de Lugo e Ourense.

Orde Russulales, familia Russulaceae

Lactarius quietus (Fr.) Fr., Epicr. syst. mycol.: 343. 1838 (1836-
1838)

Bosque mixto de carballos e sobreiras, 24-X-2021, F.X. Martins,
LOU-Fungi 20796.

Latex pica pouco e amarga lixeiramente, branco e inmutable.
Esporas de subglobosas a elipticas, de 7-9 (10) x 6-7 ym, con
pequenas cristas e delgadas, subreticuladas.

Frecuente en Galicia nas catro provincias galegas, como no
resto de Europa e costa oriental de Estados Unidos (GBIF, en
lifa).

Lactarius quieticolor Romagn., Rev. Mycol. (Paris), 23(3): 280.
1958

Baixo pifieiros, 24-X-2021, N.F. Andrés & A.Prunell, LOU-Fungi
20797.

Chapeu con coloracions ocre parduscas, coa carne € o estipe
delgados, laminas con tonalidades rosadas e latex de cor
avermellada que pasa rapidamente a verde. Esporas de 8-9 x 6-
7 um, con grosas cristas, reticuladas, queilocistidios 30-40 x 6 um,
ixocutis. Parece tratarse de L. quieticolor var. quieticolor.

Non é unha especie comun (Basso, 1999), ainda que en
Galicia aparece mencionada para as provincias de A Corufa e
Pontevedra, non asi para Ourense.

Figura 7. Lactifluus bertillonii

Lactifluus bertillonii (Neuhoff ex Z.Schaef.) Verbeken in

Verbeken, Nuytinck & Buyck, Mycotaxon, 118: 451. 2012 (2011)

[Fig.7]

Baixo carballos, 24-X-2021, A.Prunell, LOU-Fungi 20798.
Exemplar pouco maduro. Cuticula aveludada, marxe

fortemente incurvada, latex picante, branco e inmutable, esporas

de 10 x 7 um, escasas, coas cristas moi delgadas e dificiles de
observar, queilocistidios numerosos, algun moniliforme, ata 70 x
6 um.

En Galicia s6 se cofiece de Santiago de Compostela (CASTRO
et al., 1989), ainda que é posible sexa mais frecuente e que se
confunda con Lactifluus vellereus (Fr.) Kuntze.

Figura 8. Lactifluus glaucescens

Lactifluus glaucescens (Crossl.) Verbeken, Mycotaxon, 120:
449. 2012 [Fig. 8]

(= Lactarius pergamenus sensu auct.)

Bosque mixto, proximo ao rio, 24-X-2021, N.F.Andrés, LOU-
Fungi 20799.

Latex pouco picante, mais ou menos amargo, ao principio
opalescente, despois branco e no fin con tonalidades verdosas,
KOH+ no pé, en seco azul violaceo con tendencia ao gris,
queilocistidios ata 65 x 5um, esporas elipsoides, de 7-9 x 6 um
con cristas moi curtas, non chegan a ser subreticuladas.

Especie pouco comun en Galicia, publicada para Lugo, A Corufia
e Pontevedra, novidade para Ourense. Amplamente citado para
Europa, incluido o norte da Peninsula Ibérica (GBIF, en lifia).

